
Shri Ramachandravedapadastavah

ஶ்ரீராமசந்த்³ரவேத³பாத³ஸ்தவ:

(ஶ்ரீப⁴ரத்³வாஜமஹர்ஷிப்ரணீத:)
ஶ்ரீமத்³ராமம் ரகூ⁴த்தம்ஸம் ஸச்சிதா³நந்த³லக்ஷணம் ।
ப⁴வந்தம் கருணாவந்தம் கா³யே த்வாம் மநஸா கி³ரா ॥ 1॥
ராமே தூ³ர்வாத³லஶ்யாமே ஜாநகீ கநகோஜ்ஜ்வலா ।
பா⁴தி மத்³தை³வதே மேகே⁴ வித்³யுல்லேகே²வ பா⁴ஸ்வரா ॥ 2॥
த்வத³ந்யம் ந ப⁴ஜே ராம நிஷ்காமோऽந்யே ப⁴ஜந்து தாந் ।
ப⁴க்தேப்⁴யோ யே புரா தே³வா ஆயு: கீர்திம் ப்ரஜாம் த³து:³॥ 3॥
ப⁴ஜநம் பூஜநம் ராம கரிஷ்யாமி தவாநிஶம் ।
ஶ்ரியம் நேச்சா²மி ஸம்ஸாராத்³ப⁴யம் விந்த³தி மாமிஹ ॥ 4॥
ஶ்ரீராம ஜாநகீஜாநே பு⁴வநே ப⁴வநே வநே ।
ஸ்வப⁴க்தகுலஜாதாநாமஸ்மாகம் ப⁴விதா ப⁴வ ॥ 5॥
ராம ராமேதி ராமேதி வத³ந்தம் விகலம் ப⁴வாந் ।
யமதூ³தைரநுக்ராந்தம் வத்ஸம் கௌ³ரிவ தா⁴வதி ॥ 6॥
ஸ்வச்ச²ந்த³சாரிணம் தீ³நம் ராம ராமேதி வாதி³நம் ।
ப⁴வாந்மாமநுநிம்நேந யதா²வாரீவ தா⁴வதி ॥ 7॥
ராம த்வம் ஹ்ரு’த³யே யேஷாம் ஸுக²ம் லப்⁴யம் வநேऽபி தை: ।
மண்ட³ம் ச நவநீதம் ச க்ஷீரம் ஸர்பிர்மதூ⁴த³கம் ॥ 8॥
ப்ரார்த²யே த்வாம் ரகூ⁴த்தம்ஸ மா பூ⁴ந்மம கதா³சந ।
ஸர்வதீர்தே²ஷு ஸர்வத்ர பாபேப்⁴யஶ்ச ப்ரதிக்³ரஹ:॥ 9॥
ஸர்வே மத³ர்த²ம் குருதோபகாரம் ஶ்ரீராமமாகர்ணய கர்ண நித்யம் ।
மூர்த⁴ந்நமாலோகய நேத்ர ஜிஹ்வே ஸ்துஹி ஶ்ருதம் க³ர்தஸத³ம் யுவாநம் ॥
10॥
ப⁴வாந் ரகூ⁴த்தம்ஸ து தை³வதம் மே யம் ஸச்சிதா³நந்த³க⁴நஸ்வரூபம் ।

ஏகம் பரம் ப்³ரஹ்ம வத³ந்தி நித்யம் வேதா³ந்தவிஜ்ஞாநஸுநிஶ்சிதார்தா:² ॥
11॥
ப⁴வத்க்ரு’பாபாங்க³விலோகிதேந வைகுண்ட²வாஸ: க்ரியதே ஜநேந ।
ஜ்ஞாத்வா ப⁴வந்தம் ஶரணாக³தோऽஸ்மி யஸ்மாத்பரம் நாபரமஸ்தி கிஞ்சித்
॥ 12॥
தீ³நாந்ப⁴வத்³ப⁴க்தகுலப்ரஸூதாந்ப⁴வத்பதா³ராத⁴நஹீநசித்தாந் ।
அநாத²ப³ந்தோ⁴ கருணைகஸிந்தோ⁴ பிதேவ புத்ராந் ப்ரதி நோ ஜுஷஸ்வ ॥
13॥
ப⁴வாந் ப⁴வவ்யாக்⁴ரப⁴யாபி⁴பூ⁴தம் ஜராபி⁴பூ⁴தம் ஸஹ லக்ஷ்மணேந ।
ஸதை³வ மாம் ரக்ஷது ராக⁴வேஶ: பஶ்சாத்புரஸ்தாத³த⁴ராது³த³ஸ்தாத் ॥ 14॥
var ரக்ஷ ராக⁴வேஶ - ரக்ஷது ராக⁴வேஶ:

காமாத்³யபத்²யேந விவர்த⁴மாநம் ரோக³ம் மதீ³யம் ப⁴வநாமதே⁴யம் ।
தூ³ரீகுரு த்வம் யத³ஹம் த்ரிலோக்யாம் பி⁴ஷக்தமம் த்வாம் பி⁴ஷஜாம்
ஶ்ரு’ணோமி ॥ 15॥
ஶ்ரீராமசந்த்³ர:ஸ ஜயத்யஜஸ்ரம் லங்காபுரீத்³ரோணகி³ரௌ பயோதௌ⁴ ।
யஸ்ய ப்ரஸாதா³த³ப⁴வத்³த⁴நூமாநணோரணீயாந்மஹதோ மஹீயாந் ॥ 16॥
ஶ்ரீராம ராமேதி ரகூ⁴த்தமேதி நாமாநி ஜல்பேத்³யதி³ தஸ்ய தத்க்ஷணாத் ।
தி³ஶோ த்³ரவந்த்யேவ யுயுத்ஸவ: ஸதா³ பி⁴யம் த³தா⁴நா ஹ்ரு’த³யேஷு
ஶத்ரவ:॥ 17॥
அநாதி³மவ்யக்தமநந்தமாத்³யம் ஸ்வயம் பரம் ஜ்யோதிஷமப்ரமேயம் ।
விலோகயே தா³ஶரதே² கதா³ த்வாமாதி³த்யவர்ணம் தமஸ: பரஸ்தாத் ॥ 18॥
ஶ்ரீராக⁴வ ஸ்வீயபதா³ரவிந்தே³ ஸேவாம் ப⁴வாந்ந:ஸததம் த³தா³து
வயம் ஸ்வஜந்மாந்தரஸஞ்சிதாநி யயாதி விஶ்வா து³ரிதா தரேம ॥ 19॥
போ⁴ சித்த சேத்காமயஸே விபூ⁴திம் தமேவ ஸம்ப்ரார்த²ய வீரமேகம் ।
ரகூ⁴த்தமம் ஶ்ரீரமணம் ஸதா³ ய:ஶ்ரீணாமுதா³ரோ த⁴ருணோ ரயீணாம் ॥ 20॥
வந்தே³ऽரவிந்தே³க்ஷணமம்பு³தா³ப⁴மாகர்ணநேத்ரம் ஸுகுமாரகா³த்ரம் ।
யம் ஜாநகீ ஹர்ஷயதீ வநேऽபி ப்ரியம் ஸகா²யம் பரிஷஸ்வஜாநா ॥ 21॥
ஸீதாஜாநே நைவ ஜாநே த்வத³ந்யம் த்யக்தஶ்ரீஸ்த்ரீபுத்ரகாம:ஸதா³ऽஹம் ।

த்வாம் ஸ்ம்ரு’த்வாऽந்தே தே³வயாநாதி⁴ரூட⁴ஸ்தத்த்வாயாமி ப்³ரஹ்மணா
வந்த³மாந:॥ 22॥
அஹம் ப⁴ரத்³வாஜமுநிர்நிரந்தரம் ஶ்ரீராமமேகம் ஜக³தே³கநாயகம் ।
ஸம்வர்ணயே காவ்யரஸாதி³வித்தமம் கவிம் கவீநாமுபமஶ்ரவஸ்தமம் ॥
23॥
பட²ந்தி ஸ்துதிம் யே நரா ரு’த்³தி⁴காமா:
ஸம்ரு’த்³தி⁴ம் சிராயுஷ்யமாயுஷ்யகாமா: ।

லப⁴ந்தே ஹ நிஸ்ஸம்ஶயம் புத்ரகாமா:
லப⁴ந்தே ஹ புத்ராந் லப⁴ந்தே ஹ புத்ராந் ॥ 24॥

வேத³பாதா³பி⁴த⁴ஸ்தோத்ரம் ஸ்நாத்வா ப⁴க்த்யா ஸக்ரு’ந்நர: ।
ய: படே²த்³ராக⁴வஸ்யாக்³ரே ஜீவாதி ஶரத:³ஶதம் ॥ 25॥
இதி ஶ்ரீப⁴ரத்³வாஜமஹர்ஷிப்ரணீத:ஶ்ரீராமசந்த்³ரவேத³பாத³ஸ்தவ:ஸமாப்த:
।

